VEDTEKTER FOR ROGNE BARNEHAGE

Vedtekne på årsmøtet i ”Stiftinga Rogne barnehage” 

den 13. mars 2007, revidert 26.03.09
§1 Føremål

Barnehagen skal sikra borna gode utviklings- og aktivitetsmoglegheiter i nær forståing og samarbeid med heimane til borna. Barnehagen skal stimulera borna til å bruka og utvikla eigne evner og gjevnader, og gje dei eit godt grunnlag for å verta sjølvstendige, tolerante og skapande menneske som seinare kan ta ansvar og ha omsorg for andre. Barnehagen er livssynsnøytral (jmf §1, 3. ledd i ”Lov om barnehager”).

§2 Forvaltning av barnehagen

Rogne barnehage vert eigd og driven av ”Stiftinga Rogne barnehage”. Eigars ansvar og oppgåver vert ivaretekne av stiftinga sine valde representantar til samarbeidsutvalet for barnehagen. Barnehagen vert driven i samsvar med ”Lov om barnehager”, gjeldande forskrifter til lova og årsplan for barnehagen. Barnehagen skal også arbeide i samsvar med ”rammeplan for barnehagen”.

§3 Samarbeidsutvalet. Samansetjing og funksjonstid. 

Samarbeidsutvalet har 4 medlemmer. Eigar vèl ein representant, foreldrerådet vèl ein representant, dei tilsette vèl ein representant og Voss Kommune vèl ein representant til samarbeidsutvalet for barnehagen. I tilegg kjem styrar som skrivar. Representantane skal veljast for eitt år om gongen. Samarbeidsutvalet konstituerer seg sjølv. Styrar har møte-, tale- og forslagsrett i samarbeidsutvalet. Representasjonsretten til Voss kommune gjeld så lenge kommunen dekkar evt. driftsunderskot i barnehagen.

§4 Samarbeidsutvalet. Arbeidsoppgåver.

Henviser her til §4 i gjeldande Lov om barnehager og forskriftene til  lova.

§5 Foreldreråd

Alle foreldre/føresette til born i barnehagen er medlemmer av foreldrerådet. Foreldrerådet skal fremja samarbeidet mellom heimane og barnehagen, og bør minst ha to møter i året. Innkalling til møta bør skje i samråd med styrar for barnehagen. Ved avrøystingar i foreldrerådet tèl frammøtte foreldre/føresette ei stemme kvar. Foreldrerådet vèl ein leiar og ein nestleiar. Leiaren representerer foreldrerådet i samarbeidsutvalet for barnehagen. Ved utvida representasjon skal òg nestleiaren møta.

§6 Opptak av born

Rogne barnehage er open for born i alderen 1-5 år. Borna må ha fylt 1 år før dei begynner i barnehagen, jmf godkjenning av Rogne Barnehage.

Private og kommunale barnehagar har samordna opptak. Søknadsskjema, informasjonsskriv, søkjarliste og inntaksprosedyre er felles. Ved søknad om opptak skal det nyttast fastlagde skjema, og vedlagt naudsynte attestasjonar. Behandling av søknader og tildeling av plassar vert gjort fortløpande av rådmann v/kommunalsjef etter innstilling frå styrar. 

Barn som fyller 1 år innan utgangen av august det året det søkjer barnehageplass, har etter søknad rett til å få plass i barnehage i den kommunen der det er busett. Retten gjeld opptak frå 15. august. Søknadsfrist til opptak er 1. mars.

Søknadskriteriar for tildeling av barnehageplass frå nytt barnehageår 15.08.
Søknadsfrist 1. mars

Søkjarar som søkjer innan 1. mars og som ikkje er busett i Voss kommune må ved oppstart av tildelt plass i barnehage vere busett i Voss kommune.

Søkjarar som søkjer etter 1. mars får tilbod om barnehageplass, dersom det er ledige barnehageplasser i kommunen.

Tildeling etter fylgjande prioriteringsliste:

1. Born med nedsatt funksjonsevne*

2. Born i ein vanskeleg livssituasjon*

3. Born som har trong for språkleg og kulturell integrering**
4. Born som har plass i barnehagen og som ynskjer endring av type plass i same barnehage

5. Born av einsleg forsytar***
6. Søsken **** har plass i same barnehage, etter alder
7. Etter alder, der dei eldste barna får plass fyrst

8. Born som ynskjer å byta barnehage
* Er det born med spesielle behov kan det søkjast om prioritert plass. Punkt 1 og 2 skal dokumenterast av fagpersonell, dvs. lege, pp-rådgjevar, psykolog, sosionom, spesialpedagog.
Born med sterkt nedsett funksjonsevne av både fysisk og psykisk karakter, og som må ha tett oppfylgjing stort sett heile opningstida, vil få tilbod om plass i Voss barnehage. Voss barnehage er spesielt tilrettelagt for barn med samansette vanskar og rullestolbrukarar.
** Det vil seie barn av asylsøkjarar, nykommne innvandrarar og born av foreldre der begge foreldra har morsmål utanom Norden.

*** Eineforsytarar som er sambuarar med andre enn mor/far til barnet reknar me som sambuarar (Dersom kommunen er usikker på om opplysningane i søknaden ikkje er rett, har kommunen høve til å kontrollera /be om dokumentasjon)

**** Søskenprioritet er knytt opp til at ein har søsken i barnehagen når barnet byrjar i barnehagen. Ved hovedopptaket vil ein missa denne prioriteten dersom søsken går ut av barnehagen. Dette gjeld særleg for dei som har søsken som byrjar i skulen eller sluttar i barnehagen.
§7 Arbeidsplikt, mv.
Rogne barnehage er ein foreldredriven barnehage ved at foreldre/føresette til borna i barnehagen tek del i styringsorgana til ”Stiftinga Rogne barnehage”, som er eigar av barnehagen. Mottak av barnehageplass inneber rettar og plikter. Til pliktene høyrer dugnadsarbeid etter dei retningslinene og vedtak som til ei kvar tid gjeld, samt plikt til å ta på seg evt. garantiansvar for stiftinga si gjeld, jmf  vedtekter for ”Stiftinga Rogne barnehage” §4.

§8 Oppseiing 

Det er 1 månad gjensidig oppseiing av plassen. Oppseiinga gjeld frå 1. eller 15. i månaden. Oppseiing skal vere skriftleg. Skjema for oppseiing får du i barnehagen. Det må betalast for opphald i oppseiingstida, sjølv om barnet ikkje nyttar plassen. Oppseiingstidene gjeld og ved evt. auke i foreldrebetalinga.
§9 Foreldrebetaling

Betaling for opphald gjeld dei satsar som styret til ei kvar tid fastset. Betalingsfrist for foreldrebetaling er den 10. i kvar månad. I utgangspunktet er det betalingsfri 1 månad om sommaren, men styret kan vedta ei evt. ferieavgift om driftsresultatet tilseier det,  jmf §4 i vedtektene til Stiftinga Rogne barnehage. Evt ferieavgift vil vera ein viss % av ordinær barnehageplass, bestemt av styret. Born som byrjar/ sluttar i eit barnehageår vil få redusert ferieavgift. Ferieavgift gjeld inneverande barnehageår. Betaling for kost kjem i tillegg.
Søskenmoderasjon vert gitt i samsvar med gjeldande stortingsvedtak f.t. med 30 % for 2.barnet og 50% for 3.barnet og kvart barn utover dette.

Det kan gjevast støtte til inntektsgradert foreldrebetaling etter søknad frå foreldre/føresette med låg betalingsevne. Moderasjonen vert rekna ut frå den type plass barnet har i barnehagen og aktuell pris på plassen. Voss kommune har 2 satsar. Sats nr 1: Hushaldningar med ei årleg bruttoinntekt på under kr 150 000,- blir gitt moderasjon på 50%.

Sats nr 2: Hushaldningar som har ei årleg bruttoinntekt på under kr 235 000,- blir gitt moderasjon på 35 %. 

Særskillte retningslinjer for saksbehandling av innetektsgradert foreldrebetaling vil vera tilgjengeleg på heimesidene til Voss kommune, under barnehage.

§10 Tilsetjingar

Eigar føretek tilsetjing av styrar. Tilsetjing av anna personale vert føreteke av samarbeidsutvalet for barnehagen etter innstilling frå styrar.

§11 Opningstid

Barnehagen er open 8 timer og 45 minutt om dagen, fem dagar i veka. Borna skal ha 4 veker feriefråvær i barnehageåret, herav minst 3 veker samanhengande i sommarferien. Sommarferien vert rekna frå ca 20. juni til 20. august. Born som sluttar i barnehagen må avvikla ferie innan 15. august. Planleggingsdagane kan reknast som 1 ferieveke. Foreldra må melda frå om borna si sommarferieavvilking innan 1 mai.
I sommarferien vil me ha eit behovsprøvd tilbod. Ferielistene / antal barn i dei ulike vekene vil verta avgjerande for korleis dette vert løyst.
I samband med haust-, jol-, vinter- , påske og sommerferie kan barnehagen verta stengt dersom få born har trong for barnehagetilbodet. Det skal vera minst 5 born pr. dag for å halda ope. Barnehagen held stengt 24.12 og 31.12. Onsdag før skjærtorsdag held barnehagen ope til kl 12.
§12 Arealutnytting

Netto leike og opphalds areal er 3,5 rutemeter for barn over 3 år og 5,1 rutemeter for barn under 3 år. Dette forutset 15 barn over 3 år og 4 born under 3 år. I tillegg kjem … rutemeter avsett til garderobe, toalett/dusj og opphaldsrom for personalet, kontor, bøttekott, lager, mv.

§13 Teieplikt

Alle som har tilknyting til barnehagen som tilsett eller medlem av styre, har teieplikt slik det går fram av Forvaltningslova §3 og §13 a-f. dette gjeld og elevar/studentar som har praksis i barnehagen.

§14 Iverksetjing og endring av vedtektene

Desse vedtektene gjeld frå 26. mars 2009. Endringar av vedtektene kan berre gjerast av årsmøtet i ”Stiftinga  Rogne barnehage”, og etter at samarbeidsutvalet for barnehagen har hatt høve til å uttala seg. Endringar av vedtektene skal sendast Kommunalavdeling for pedagogiske tenester i Voss kommune og fylkesmannen i Hordaland til orientering.


Årsmøtet i ”Stiftinga Rogne barnehage” kan avgjera at drifta av Rogne barnehage skal nedleggjast og korleis aktiva skal brukast (jmf §11 i vedtekter for ”Stiftinga Rogne barnehage”).

